
LEIOAKO UDALAREN GOBERNU ONAREN ORDENANTZAK
| KAPITULUA
UDALEKO BIZTANLEEN ESKUBIDEAK ETA BETEBEHARRAK

1. artikulua

Udalerriko auzokide guztiek onura atera diezaiekete udal-zerbitzuei,
horretarako ezarritako arauen arabera, eta, oro har, indarrean dauden xedapenek
eskaintzen dizkieten eskubide guztiak izango dituzte.

2. artikulua

Auzokideek gastu publikoak eusten lagunduko dute, galdatzen zaizkien
zergak eta prezio publikoak ordainduz.

Auzokideen ekarpena ekonomi ahalmenaren araberakoa izango da.
Udalak, zentzu horretan, sarrera publikoak arautzean berdintasunaren eta
mailakakotasunaren printzipioak errespetatuko ditu.

3. artikulua

1.- Auzokideen eskubideak ondorengoak dira:

a) Hautesle eta hautagarri izatea, hauteskunde-legerian ezarritakoaren
arabera.

b) Udaleko lege, ordenantza eta ebazpenetan ezarritakoaren arabera, udal-
kudeaketan parte hartzea eta, hala dagokionean, udaleko gobernu-organo eta
administrazioari borondatezko lankidetza interesatzen zaionean.

c) Udal-zerbitzuak erabiltzea, haren izaeraren arabera.

d) Legeak aurreikusten dituen prestazio ekonomiko eta pertsonalen bidez,
udal-konpetentziak burutzen laguntzea.

e) Informatua izatea, arrazoiak azalduz eskaera egin ondoren, eta Udal
Administrazioari eskabideak egitea, udaleko expediente eta agiri guztiei
dagokienez, Konstituzioaren 105 artikuluaren garapen-legerian aurreikusitakoaren
arabera.

f) Herri-aholkua eskatzea, legeak aurreikusten duen moduan.

g) Prestazioa eta, hala dagokionean, zerbitzu publikoaren ezarpena
galdatzea, nahitaez bete beharreko udal-eskumena baldin bada.

h) Legeak ezarritako beste zenbait.

2.- Auzokideek, era berean, udaleko Informazio Batzordeen saioetara joan
eta haietan parte hartzeko eskubidea izango dute, eta osoko saioetan parte
hartzerik izango dute, udalbatzak horren inguruan araututakoaren arabera.

4. artikulua

1.- Udalak, Gizarte Ongizatearen Zerbitzuaren bidez, nahikotasun-
baldintzetan bizitzeko adinako ekonomi baliabiderik ez duten pertsonei arreta
berezia eskainiko die.

2.- Eskaletasunik ez da inola ere onartuko.

5. artikulua

Debekaturik dago eskandalu, liskar eta zalapartekin ordena eta lasaitasun
publikoa nahastea eta, oro har, auzokideei, neurri zuzentzailerik hartu gabe,
zarata, kantika, ke, usai edo gas kaltegarri edo gogaikarriekin enbarazu egitea.

6. artikulua

1.- Irrati, telebista, bideo edo tresna erreproduktoreek edo musika eta
soinuak igortzen dituztenek inola ere ezingo dute gainditu 40 dB. (A) 22,00ak arte
edo 30 dB. (A) goizeko 8,00ak arte Leq maila etengabe baliokidean, minutu
batean, ezta 45 eta 35 dB. (A) puntako balio maximoetan logela, sukalde eta
egongeletan 8,00etatik aurrera eta 22,00etatik aurrera, hurrenez hurren.

2.- Aurreko atalean ezarritako mugapenak ez du ondoriorik izango herriko
jaietan, Alkatetza Presidentziak, interesdunek aurrez eskaturik, dagokion baimena
ematen duenean.

7. artikulua

Biztanleen betebehar orokorrak ondorengoak dira:

a) Pertsonak errespetatzea, batik bat, zahar eta haurrekin dituzten
harremanak zainduz.

b) Zuhaiztiak, parkeak eta lorategiak, publikoak zein pribatuak, zaintzea.

c) Hiri-higigarriei kalterik ez eragitea eta gune publikoak eta pribatuak behar
bezain apain eta txukun gordetzen laguntzea. Banku, zakarrontzi eta iturri
publikoez bakoitzari dagokion erabileraren arabera baliatzea. Farolak, telefonoa
eroateko elementuak, energia elektrikoaren sareak, wuraren, gasaren,
saneamenduaren horniketa eta, oro har, zerbitzu publikoa ematera bideraturiko
edozein elementu errespetatzea.

d) Bide publikoan eta larre, sasitza edo edozein motatako nekazaritza edo
abelzaintzara bideraturiko mendietan eta lurretan sua piztu aurretik dagokion
baimena eskatzea.

e) Udal Ordenantzek eta Alkatetzako Bandoek agindurik, beraiengan
eragina duten obligazioak betetzea.

8. artikulua

1.- Partikularren betebeharra izango da jarduerak burutzeko aurrez
baimena eskuratzea, indarrean dagoen legeriak eta Udal Ordenantzek
aurreikusitako kasu guztietan.

2.- Halaber, baimena lortzea beharrezkoa izango da ondorengo kasuetan:

a) Suziriak eta su artifizialak jaurtikitzeko eta, oro har, edozein ikuskizun
pirotekniko emateko.

b) Suteak eragin ditzaketen globoak igotzeko.

3.- Alkatetzak eskatutako baimena emango du, beti ere, dagozkion arauak
betetzen direnean eta pertsonen eta ondasunen segurtasuna behar bezala
bermatzen denean.

9. artikulua

1.- Zuzenean Alkatearen menpe egongo den Udaltzaingoaren xede nagusia
Leioako lurraldean bertako egoiliarren eskubide eta askatasunak babestea izango
da, Udal Ordenantzetan ezartzen den guztia betetzea saiatuz.

2.- Hautemandako arau-urratzeak Alkatetzaren aurrean salatuko dira, behar
baldin bada, dagozkion zigorrak ezartzeko espedientea bideratzeko.

II. KAPITULUA
POLIZIAREN JARDUERAK

1. ATALA
XEDAPEN OROKORRAK
10. artikulua

1. Ingurugiroaren eta hiri-ingurunearen babesa bermatzeko, debekaturik
dago horma, fatxada, beirate, ate edo bide publikora ematen duten eraikinen
elementu desberdinetan eta hiri-higigarrien elementuetan karraskatzea, grabatzea,
zikintzea, idaztea, pintatzea edo marraztea. Era berean debekaturik dago kartelak,
pankartak, pegatinak edo iragarkiak jartzea. Hori guztia ideien eta
komunikazioaren adierazpen askeari dagokienez sektoreko arau desberdinek
egiten dituzten aurreikuspen eta salbaguardiei kalterik egin gabe.

Zentzu horretan, dagokion sektore-arauak erregulatzen ez duen kasuetan,
bide publikoara ematen duten fatxada edo higiezinen elementuetan, jabari
publikoan edo hiri-mobiliarioan komunikazio-ekintzak egiteko eskabideak onartu
ala ez Alkatetzak erabakiko du, eta erantzuna ezezkoa bada, arrazoiak emango
dira.

Eskabide horietan:

a) ldatziz jakinaraziko da zein komunikazio-euskarri erabili nahi den.

b) Hartutako neurrien berri emango da, hala badagokio, elementu horiek
erretiratzeko edo sor litezkeen kalteak konpontzeko.

c) Gerta litezkeen kalteak konpontzeko ekonomi berme nahikoa aurkeztu
beharko da, komunikazio-elementuen ekoizpeneko edo banaketako kostuen
%5eko zenbatekoa gutxienez. Zenbatespen hori aurkezten ez bada, udal-
zerbitzuek erabakiko dute zenbatekoa.

2. Udalak bide publikoko leku desberdinetan panelak jarriko ditu, horietan
udalerriko talde, erakunde, elkarte, eta abarrek nahi duten informazioa edo
kartelak sartzeko. Udalak panel horiek erabiltizeko arau batzuk ezartzen ditu,
horrela, talde, erakunde eta abarren adierazpen askatasuna eta komunikatzeko
aukera benetan bermatzeko:

Panelen erabilera Leioan kokaturiko establezimenduek informazio edo
kartel komertzial edo ez komertzialetara murrizten da.

Panel bakoitzean jarduera edo ekintza bakoitzeko kartel edo informazio
bakarra azalduko da.

Kartel edo informazioak inola ere ez dira jarriko zati batean edo osoki beste
kartel edo informazio bat estaltzen duten moduan.

Aldian-aldian, dagoeneko igarotako jarduera edo ekintzei aipamena egiten
dieten kartel edo informazioak erretiratu egingo dira.

Erabilera-arau horiek informazio-panel bakoitzean jarriko den plaka batean
islatuko dira.

3.- Jabari publikoko guneei dagokienez, debekaturik dago:

a) Hondakin-urak jaurtikitzea, hildako animaliak uztea, hondakinak eta
zaborra uztea, dagokion udal-zerbitzuak jasotzera zuzendurikoak izan ezik,
Alkatetzak erabakitzen duen moduan.

b) Automobilak edo edozein motore-ibilgailu garbitzea, baita olio-aldaketak
eta antzekoak egitea ere.

c) Animaliak aske uztea.

d) Alfonbrak, esterak eta arropak jabari publikoko guneetara ematen duten
balkoi eta leihoetatik astintzea

e) Landareak ureztatzea, 7,00etatik 9,00ak artean eta 22,00etatik aurrera
izan ezik.

f) Balkoi, leiho eta zintzilikagailuetan arropak zintzilikatzea, bide publikoaren
lekuren batetik ikusten diren kasu guztietan.

g) Argi-distirak botatzen dituzten publizitate-iragarkiak instalatzea, alarma-
seinaleekin edo ibilgailuen trafikoa arautzen duten seinaleekin nahas
daitezkeenean, eta kanpoko espazio publikora zuzendutako laser izpien edo
antzeko sistemen bidez sortutako argi-sortak jaurtikitzea. Era berean, debekaturik
dago etxebizitzen balkoi edo leihoetatik gertu argizko iragarkiak instalatzea, argi
horrek auzokideei trabak sortzen dizkienean.

h) Bozgorailuak edo soinua anplifikatzeko bitartekoak erabiltzea
ibilgailuetan publizitatea edo propaganda egiteko. Dena den, izaera iraunkorreko
establezimenduetan garatzen ez diren jarduerei dagokienez, haien erabilpena
onartuko da ordenamendu juridikoak araututako baldintzetan. Orokorrean,
10,00etatik 21,00 etara burutu daitezke, aurreko 6 artikuluan ezarritako
mugapenekin, eta inola ere ez hezkuntza-gune edo osasun-erakundeetatik hurbil.

i) Edozein modutako alkohol-edariak kontsumitzea, haien jatorria edozein
izanik ere, terrazak instalatzeko behar den baimena duten establezimenduetako
terrazetan izan ezik, edo herriko jaiak direla eta denbora baterako txoznak edo
kioskoak jartzea baimendu den kasuetan izan ezik.

Tokiko Poliziak atal honetan xedatutakoa eta Euskal Jaurlaritzaren
ekainaren 25eko 18/1998 Legeak, drogomenpekotasunari buruzkoak, prebentzio,
laguntza eta gizarteratzearen inguruan ezartzen duena babestuko ditu bereziki.

4. Edozein lokaletan soinua ateratzen duen edo ohartarazteko argiak piztea
eragiten duten alarma automatikoak instalatzen badira, bertan burutzen den
jardueraren titularrek Udalari jakinarazi beharko diote alarma-sistema bat instalatu
dutela, horrela, Udaltzaingoaren bidez sistemaren funtzionamendua kontrolatzeko
eta auzokideei trabak eragozteko.

11. artikulua

Udalak bereziki zainduko du hosteleria eta aisialdiko jarduerak burutzen
dituzten establezimenduek eta, oro har, trabak sortzen dituzten guztiek arauak
betetzea, traba horiek sor ez daitezen.

12. artikulua

Tresnak eta edozein material kalean uztea eta zaborra, eraiste-materialak
eta lurra bide publikoan uztea debekaturik dago. Jabetza partikularreko lurretan
egiteko, beharrezkoa izango da aurrez udal-baimena eskuratzea.

13. artikulua

1.- Zaborrak jasotzeko udal-zerbitzuak, egunero, astean egun batean izan
ezik, jasoko du etxeetako eta dendetako zaborra. Zaborra Alkatetzak erabakitzen
duen ordu, leku eta baldintzetan utziko da.

Zerbitzu horrek ez die eragingo industri enpresei. Horiek beren
bitartekoekin desagerrarazi beharko dituzte beren hondakinak. Alabaina,
salbuespen gisa, horiekin hitzarmenak sina daitezke, askatasunez ezartzen diren
baldintzetan, horrela, Udalak lan hori burutzeko.

2.- Herriko auzokideek erabiltzen ez dituztelako nahi ez dituzten altzariak
eta tresnak jasotzeko zerbitzu berezi bat izango da, eta haren aldizkakotasuna eta
baldintzak Alkatetzak ezarriko ditu.

3.- Natur baliabideen kudeaketa eta kontserbazioa Euskal Herriko
Naturaren Babesari buruzko Euskal Jaurlaritzaren 1994/16 Legearen printzipio eta
arauen arabera egiten saiatuko da Udala.

14. artikulua
1.- Zakurrak eta katuak edukitzea eta haien zirkulazioa bide publikoan
ibiltzea horri buruz Udal Ordenantzak ezarritako baldintzetara egokituko da.

2.- Udalak Animalien Babesari buruzko Eusko Jaurlaritzaren 1993/6 Legea,
urriaren 21ekoa, errespetatzea eta betetzea zainduko du. Horretarako,
beharrezkoak diren jardunak egingo ditu Lege horren agindu-urratzeak zigortzeko.

15. artikulua

1.- Hondoaketa, berdintze, eraikuntza edo etxebizitzen erreforma edo
hobetze-lanak egiten dituztenek ezingo dute, Alkatetzaren baimenik gabe, bide
publikoa materiale edo zaborrekin inbaditu. Horrela, obrek eragiten duten
esparruaren barruan haiek biltzeko eta uzteko leku egokiak sortu beharko dituzte.

2.- Alkatetzaren baimena beharko da bide publikoan zaborra edo obra-
hondakinak gordetzeko biltontziak kokatzeko.

3.- Lan horiek egiteko pisu handiko kamioiak edo makinak erabili behar
direnean, edo horiek zenbait bide publikotan ibiltzeko baimenduriko pisua
gainditzen dutenean, Alkatetzaren baimen berezia lortu beharko da. Baimenean
ibilgailu horien mugimenduari buruzko baldintzak eta horiek bide publikoan edo
zerbitzu publikoko sareetan sor ditzaketen kalteei erantzuteko bermearen
zenbatekoa ezarri beharko dira.

16. artikulua

Ezingo da zangarik ireki bide publikoan edo jabari publikoko guneetan
Alkatetzaren baimenik gabe. Alkatetzak erabakiko du sor litezkeen Kkalteei
erantzuteko eman beharko den bermearen zenbatekoa eta zein izango diren
istripuak eragozteko neurriak.

17. artikulua

1.- Bide publikoa denboraldi baterako hartu nahi izanez gero, baimena
eskatu beharko da eta dagozkion prezio publikoak ordaindu.

Prentsa eta publikazioak eta gainerako baimenduriko produktuak saltzeko
kioskoen instalazioa, eta salmenta ibiltaria, baimendua izanez gero, horiei
dagozkien Ordenantzek arautuko dute.

2. Bide publikoan mahaiak, aulkiak eta, oro har, establezimenduen terrazak
instalatzeko elementuak jartzeko, Alkatetzaren baimena beharko da. Alkatetzak
baimena eman edo ukatzeko eskumena izango du elementuak jartzea nahi den
lekuaren egoera urbanistikoak eta oinezkoen iragateari ekar dakizkiokeen
zailtasunak kontuan hartuz.

3.- Edonola ere, bide publikoan ibilgailuen salmenta iragartzen duten
kartelak erabiliz ibilgailuak saltzea debekaturik dago.

2. ATALA
OINEZKOAK ETA IBILGAILUAK

18. artikulua

1.- Oinezkoak bide publiko guztietan espaloitik edo pasealekuetatik ibiliko
dira eta, horiek egongo ez balira, galtzadaren ezkerreko aldetik, ibiltzen doazen
noranzkoarekiko, joango dira beren martxaren arabera eta kaltzadaren ertzetik
ahalik eta gertuen.

2.- Espaloi eta pasealekuetan oinezkoek ezin dute gelditu iragate normala
eragozten edo zailtzen duten taldeak sortuz. Trabak sor ditzaketen objektuak edo
oinezkoentzat arriskutsuak izan daitezkeenak eramanez gero, kautelazko neurriak
hartu beharko dituzte.

3.- Arau orokor gisa, oinezkoek espaloien eskuineko aldetik joan beharko
dute, ibiltzen doazen noranzkoarekiko.

4.- Oro har, oinezkoen zirkulazioa bide-segurtasuneko eta zirkulazioari
buruzko arauetan azaltzen diren aginduek zuzenduko dute.

19. artikulua
1.- Ibilgailuen zirkulazioa, geldialdiak eta aparkamendua trafiko, zirkulazio
eta bide-segurtasunari buruzko arauetan ezarritakora egokituko da.

2.- Edonola ere, karabana edo roulotteek eta, oro har, motorezko ibilgailutik
bereizitako atoiak ezin dira bide publikoan aparkatu. Autobus, traktore, obrako

makinaria edo 3.500 kg baino gehienezko pisu baimendu handiagoa duten
ibilgailuak ere ezin dira aparkatu, espreski baimendutako leku eta ordutegietan
izan ezik.

3.- Aurreko zenbakian xedatutakoa hautsiz gero, zigorra ezartzeaz gain,
karabana, atoia edo gaizki aparkatutako ibilgailua bide publikotik erretira daiteke.

3. ATALA
ERAIKINAK ETA ORUBEAK

20. artikulua
1.- Hiri-bideetan kokaturiko eraikin guztiek beren eskaratzean kalearen edo
plazaren zenbakia eduki beharko dute.

2.- Haren ezaugarriak eta tamaina udal Bulego Teknikoak adierazitakora
doitu beharko dira, eta ibilgetuaren jabeek ondo zaindu beharko dute eta denek
ikusteko moduan dagoela kezkatu.

3.- Eraikinen horma eta fatxadak bide publikoaren izena jartzeko plakak eta
zerbitzu publiko jakin batzuetarako beharrezkoak diren elementuak jartzeko
morrontza publikoetara atxikirik egongo dira, eta morrontza horiek ezartzeak ez du
kalte-ordaina jasotzeko eskubiderik ematen.

21. artikulua
Hiru-lurrean eta lur urbanizagarrian jabari eta erabilera pribatuko gune
libreen itxiturak sektoreko Ordenantzak xedatutakora egokituko dira.

22, artikulua
Bide publikoaren mailan kokaturiko lonja eta lokalek, utzita daudenean,
ateak eta leihoak pareta eginda izan behar dituzte, horietara sartze eragozteko.

23. artikulua

Eraikinen beheko aldeetan dauden lokalak ezingo dira ireki bide
publikorantz, ikuskizun publikoetara zuzenduriko lokaletan eta araudi bereziren
batek ezartzen duenean izan ezik.

24. artikulua

Jabari publikoko guneetako lurrean, airean edo lur azpian joaten den
uraren, gasaren eta elektrizitatea eroateko bideak jartzeko eta leku horietan
zutabeak, tximeletak, amarratze- eta banaketakutxak instalatzeko, udalaren
baimena beharko da. Gainera, dagokien erregelamenduetan, hirigintzako arauetan
eta lizentzian ezarritako baldintza teknikoak errespetatu beharko dira.

25. artikulua

1.- Debekaturik dago eraikinen estalkietatik teilatu-hodien bidez datorren
euri-ura bide publikoan isurtzea. Estolderiarik balego, ur horiek hodien bidez
zuzenduko dira estolderiara. Aitzitik, estolderiarik ez balego, eraikinaren patioan

eraikiko den hustubide edo cisterna batera isuriko dira, edo bestela, espaloiaren
azpitik bideratuko dira bide publikoko arekara arte.

2.- Gaur egun ur horiek, teilatu-hodien bidez, zuzenean bide publikora
isurtzen dituzten eraikinen jabeek eraikinaren fatxadaren konponketa-lanak edo
teilatu edo zabaltzaren birmoldaketa lanak egiten dituztenean, hustutzeko modu
hori aldatu egin beharko dut

26. artikulua

Ezingo da eraikin berririk egin, ezta zaharren fatxada, balkoi, leiho, behatoki
eta estalkirik konpondu, istripuak saihesteko segurtasun-neurri egokiak hartzeke.
Ingurua hesitu eta gaueko seinale egokiak jarriko dira. Aldamioen baldintza
teknikoak eta segurtasunekoak laneko segurtasunari dagozkion arauetan
oinarrituko dira.

. KAPITULUA
HELBURU HORRETARAKO JARDUEREN INSTALAZIOA
ETA ERAIKINAK ALTXATZEA

27. artikulua

Eraikinak egiteko eta, oro har, zaharrak egokitu, zabaldu edo berritzeko, eta
merkataritza- eta industri jarduerak instalatzeko edo irekitzeko udal-baimena
beharrezkoa izango da.

Lizentzia horien emakida aplikazio-araudietan ezarritakoaren arabera eta,
hala dagokionean, horri buruz Udal Ordenantzetan onartutakoaren arabera
gauzatuko da.

V. KAPITULUA
IKUSKIZUN PUBLIKOAK

28. artikulua

Abuztuaren 27ko 1982/2816 Errege Dekretuaren eranskinean aipaturiko
publikoari zuzendutako ikuskizun, kirol, joko, jolas eta establezimenduak, eta
antzeko ezaugarriak dituzten gainerako jarduerak xedapen horretan, hura
arautzeko onartuko diren araudi berezietan eta Ordenantza honetako arauek
ezarritakoaren arabera zuzenduko dira.

29. artikulua

1.- Udal-baimena eskatu beharko da aldi baterako instalazio portatil edo
desmontagarriak eta, oro har, jendeari eskaintzen zaizkion dibertsio txikiek
berezkoak dituzten elementuak, adibidez, jai eta berbenetan jartzen direnak, hala
nola, biraka dabiltzan zalditxoak, karruselak, zabuak, jomugara tira eta antzekoak,
ezartzeko.

2. Aurreko paragrafoan aipatutako dibertsio edo jolasek etxolek, oholtzak
edo beste zenbait egitura edo arriskutsuak izan daitezkeen gailu mekanikoak edo



\

LElOa

UDALA-AYUNTAMIENTO
www.leioa.net

elektronikoak behar badituzte, interesdunek segurtasun-baldintzei buruz
eskumeneko aditu baten txostena aurkeztu beharko dute.

3.- Era berean, instalazio horiek jabetza publikoko guneetan ezartzen
direnean, erabilitako espazioa erabili ondoren ondo gorderik eta garbi gelditzen
dela ziurtatzeko bermea eman beharko da.

V. KAPITULUA
KONTSUMITZAILEAREN BABESA

30. artikulua

1.- Merkataritza-establezimenduen titularrak, euren jarduera edozein izanik
ere, Kontsumitzailearen Udal Informazio Bulegoko langileei lana erraztera
beharturik daude, eta horiek beren eginkizunak bete ditzaten behar den guztia
egin behar dute.

2.- Era berean, Osasun Ikuskaritzako Zerbitzuen lana errazteko
betebeharra dute.

31. artikulua
Salmenta ibiltaria, baimenduko balitz, dagokion Udal Ordenantzan
ezarritakora hertsiki atxikirik burutuko da.

ARAU-HAUSTEAK ETA ZIGORRAK

32. artikulua

1.- Ordenantza honetan xedatutakoren arau-hausteak ohartarazpenaz,
75.000 pezetako isunaz edo geroago garatuko diren beste aukera batzuk erabiliz
zigortuko dira. Horretaz gain, egindako kalteak konpondu beharko dira.

2.- Zigorrak sailkatzeko ondorengo irizpideak izango dira kontuan:

a) Asmorik edo errepikatzerik egon den.

b) Sortutako kalteak nolakoak izan diren.

c) Bi urteren barruan arau-hauste bera berriz egitea, erabaki irmo batek
hala dionean.

33. artikulua
1.- Ordenantza honen urratzeak arinak, larriak eta oso Larriak izan
daitezke.

2.- Arau-hauste arinak izango dira larri edo oso larri bezala sailkaturik ez
dauden Ordenantza honetako aginduen aurkakoak diren portaerak.

3.- Ondorengoak izango dira arau-hauste larriak:

a) Hiri-higigarrietan kalteak eragitea, beti ere, egindako kalteak kaltetutako
elementua erabiltzea edo hari dagokion funtzioa betetzea eragozten duenean.

b) Baimena behar duten jarduerak haiek lortu gabe burutzea.

c) Bide publikoan obra-hondakinak, eraiste-materialeak eta industri
hondakinak uztea.
d) Urratze arinak berriz egitea.

4.- Ondorengoak izango dira arau-hauste oso larriak:

a) 500.000 pezeta baino konponketa-kostu handiagoa eragin duten
Ordenantza honetako aginduen hausteak.

b) Urratze larriak berriz egitea.

34. artikulua
1.- Ordenantza hau urratzeagatiko zigorrak ondorengoak izango dira:
a) Arau-hauste arinak: ohartarazpena edo 10.000 pezetarainoko isuna.
b) Arau-hauste larriak: 10.001 pezetatik 50.000 pezetarainoko isuna.
c) Oso arau-hauste larriak: 50.001 pezetatik 75.000 pezetarainoko isuna.

2.- Alabaina, urratze bat Ordenantza jakin batean aurreikusirik balego, Hiri
Ordenantzetan gertatzen den bezala, zigorra ezartzeko unean Ordenantza
horretan xedatutakoa nagusituko da.

35. artikulua

Araua hautsi duenak zigorra betetzeaz gain, hautsitako araua bete beharko
du eta egindako kalteak konpondu edo Udalari konponketaren zenbatekoa
ordaindu beharko dio.

36. artikulua
Zigorrak ezartzeko beharrezkoa den espedientea bideratuko da, prozedura
zigortzailearen arau erregulatzaileen arabera.

37. artikulua
Gai baten Ordenantza edo Araudi jakin batek zigorren bat aurreikusten
badu, araudi berezian xedatutakoa nagusituko da.

AZKEN XEDAPENA

1.- Ordenantza hau Bizkaiko Buletin  Ofizialean  0so-osorik
publikatzendenetik hamabost lanegunen epean sartuko da indarrean.

2.- Ordenantza hau indarrean sartzean, indargabeturik geldituko da Udal
honetako 1972ko Poliziaren eta Gobernu Onaren Ordenantza.
Leioan, 2000.eko otsailaren 29an.—Alkatea



